Yudhistira, Ratu Sabar sing Ora Gelem Ngapusi

…..
Nalika Prabu Bogadenta sing numpak gajah jeneng Hestitama gugur ing paprangan, Prabu Kresna nemu akal. Petruk dikongkon bengok-bengok menawa sing tiwas iku Aswatama, putrane Begawan Durna. Begawan Durna sing wis sepuh  menawa krungu kabar putrane sing ditresnani banget iku tiwas, mesthi bakal sedhih lan perange ngawur.
“Petruk,…………..sing tiwas sapa? Pitakone Begawan Durna.
“Inggih,..putra panjenengan. Aswatama, Begawan!” wangsulane Petruk Ngapusi. 
“Kowe kuwi tukang apus-apus, mesthi kowe ngapusi!” kandhane Begawan Durna dheg-dhegan. 
Boten percaya nggih empun, panjenengan taken kaliyan prajurit sa-Tegal Kurusetra ngriki, mangke sing pejah niku nggih Aswatama!” kandhane Petruk karo lunga. 
Begawan Durna bingung, atine goreh. Wusanane dheweke marani Yudhistira. Begawan Durna percaya menawa Yudhistira ora bakal gelem ngapusi. 
“Anak Prabu Yudhistira,..apa bener Aswatama, anakku tiwas ing palagan Ngger?”
“Inggih Bapa, Hestitama tiwas ing pabaratan, Bapa!”
Yudhistira manut prentahe Prabu Kresna, nalika ngucapake tembung Hestitama, tembunge hesti mung diucapake  ing batin. Dene tembunge tama, diucapake kanthi seru lan cetha. 
[bookmark: _GoBack]Ing pangrungune Begawan Durna, sing mati iku Aswatama, putrane. Sakala Begawan Durna semrepet banjur sempoyongan. Wiwit iku Begawan Durna perange ngawur, wusanane gugur mungsuh Tresthajunma. Sawise Begawan Durna gugur, Pandhawa bali semangat anggone perang klawan Kurawa. Wusanane Pandhawa menang ing paprangan.  
